
" Т А В А Н 
ХАЛАХӐМА 
Ю Р Р А М П А 
САВАНТАРАП 
Т Е Т Т Е М " 

Ираида Петрова-Нарс ҫыравҫӑ пурнӑҫӗнчи 
эпир пӗлмен самантсем. 

Afe/y мӗ/у 

ЛЗУ73Г<Э/7, /С/ИЗАЭ. 
7Э7ф /мз/уз/у сз/иахз". 

Ҫапла ҫырать "Савпи-
пе Кришна" сӑвӑлла юма-
хёнче чӑвашсен паллӑ 
писателё Ираида Петро-
ва-Нарс. Унӑн "Телейпе 
Илем" трагедийӗ Чӑваш 
академи драма театрӗн 
репертуарӗнче нумай вӑ-
хӑт хушши пулнӑ. 

Пӑлхар-чӑваш халӑхӗн 
хӗн-хурлӑ пурнӑҫ ҫулне 
ҫутатса паракан малтан-
хи произведенисен шут-
не кӗреҫҫӗ ҫак паха ёҫсем. 

Ираида Алексеевна Пет-
рова-Нарс 1913 ҫулта 
хальхи Пушкӑрт Респуб-
ликин Пишпӳлек районӗн-
чи Йӑлпулак ялёнче вёрен-
текенсен ҫемйинче ҫурал-
нӑ. Пулас ҫыравҫӑн ашшӗ -
Алексей Петрович Петров 
1911 ҫулта кӳршё ял шку-
лёнче ӗҫлекен Е. В. Се-
меновӑна качча илет. Ели-
завета Васильевна Тутар 
Республикинчи Пӳркелте 
кун ҫути курнӑ, вёсен 
йӑхне Чилек /витре - ту-
тарла/ тесе чӗннӗ. 

Таҫта та илсе ҫитерет, 
темӗнле хӗн-хур та кӑтар-
тать И. Петровӑна ӑраскалӗ . 
Анчах та пурнӑҫа юратни, 
амӑшённи пек теветкеллӗхӗ, 
Турӑ пани, тӑван халӑхӑн 
ҫирӗп тымарё ӑна ҫухалма, 
пуҫ усма паман. Иккӗрех 
ашшӗне ҫухатса тӑлӑха юлнӑ 
ача нумай йывӑрлӑх тӳсет, 
граждан вӑрҫипе выҫлӑх ҫул-
ӗсем витӗр тухать. Хӑйӗн 12 
тултаричченхи пурнӑҫӗ ҫин-
чен вӑл "Татюк" ятлӑ авто-
биографиллӗ повеҫре тӗплён 
ҫырса кӑтартнӑ. "Ку кӗнеке-
ре пуҫран юри шухӑшласа 
калани нимӗн те ҫук, - тет 
автор. - Анне сӑнарне кӑна 
эпё аппа тесе ҫыртӑм. Ытти 
пурте тёрӗс". 

Амӑшёпе пёр тӑваннин 
хёрё Феодосия Ивановна 
Шихранова /Вериялова/ ка-
ланӑ тӑрӑх, 20-мёш ҫулсенче 
Райкка /Ираидӑна тӑванёсем 
ҫапла чённё/ Пӳркелёнче чы-
лай вӑхӑт пурӑннӑ. Ҫакна 
Ираида Апексеевнӑн аса ил-
ёвӗсем те ҫирёплетеҫҫё: "Эпё 
1926 ҫулта кукаҫейсем патне 
пытӑм. Килте пурӑнма май 
ҫуккипе. Атте тӑван марччӗ. 
Анне те мана юратман". Унӑн 
ҫуралнӑ ялёнчен питё ҫам-
рӑкла тухса кайма т^р килнӗ. 

Пӳркелёнче пёчёк Райкка ӑшӑ 
кӑмӑплӑ кукамӑшӗпе кукашшён 
килёнче пурӑннӑ, йышлӑ тӑ-
ванёсемпе, ялти ытти ача-
пӑчапа туслашса, выляса-кулса 
чунне ҫирёплетнё. Кёске ху-
шӑрах уншӑн Пӳркел тӑван 
кӗтес пулса тӑнӑ. Кунта вӑл 
пӗлУшён ҫунакан ҫамрӑксем-
пе паллашнӑ. Ҫапла вара вун 
виҫҫёри хёр ача Хусан пед-
техникумне кӗнӗ. Чӑваш пат-
шалӑх гуманитари институчӗн 
архивёнче упранакан автоби-
ографийёнче Нарс ҫапла 
ҫырать: "Виҫӗ курс пӗтер-
сен Шупашкарти театр сту-
дине куҫрӑм, унтан Мускав-
ри театр техникумне /халь-
хи ГИТИС/, кайран Ленинг-
радри консерватори ҫумён-
чи музыка училищинчен 
вёренсе тухрӑм". Вӑрҫӑ ҫул-
ёсенче концерт бригадисем-
пе фронтра пулнӑ. Блокадӑ-
ран Ленинградри 47-мёш 
заводпа пёрле Оренбурга 
лекнӗ. 1947 ҫулта Мускав 
облаҫёнчи Калининград ху-
линче пурӑнма тытӑннӑ. Мус-
каври радиопа юрӑсем юр-
ланӑ. 

"Элё ачаранах юрлаттӑм. 
Сассӑма та мухтатчӗҫ. Ытти 
халӑха хамӑр тӑван юрӑпа 
паллаштарӑп, тӑван халӑхӑ-
ма ю р р ӑ м п а с а в ӑ н т а р ӑ п 
теттём. Юрлама в ӗ р е н с е 
пётерсе пыраттӑм... манӑн 
сасӑ пӗтсе ларчё. Сассӑм... 
ҫук". Пурнӑҫёнчи чи йывӑр 
тапхӑрта И. Петровӑна тӑван 
чӗлхе "пулӑшать". Пӗтём чу-
нӗнче капланнӑ туйӑмёсене 
сасӑпа калайманран вӑл хут 
ҫине ҫырма тытӑнать. Ҫакӑн-
тан унӑн ҫыравҫӑ пурнӑҫё 
пуҫланать. Пёрремёш сӑвви-
не 1955 ҫулта "Тӑван Атӑл" 
журналта пичетлет. 

И р а и д а П е т р о в ӑ н чи 
пӗлтерёшлӗ ёҫёсем - "Те-
лейпе Илем" историллё тра-
геди тата "Савпипе Криш-
на" юмах. Вӗсене иккӗшне 
те сӑвӑласа ҫырнӑ. Ҫак про-
и з в е д е н и с е н ч е ё ҫ с е м X 
ё м ё р т и Атӑл ҫи Пӑлхар 
патшалӑхёнче пулса иртеҫҫё. 

Пӑлхар патши Алмуш ислам 
тённе йышӑнас тесе Багдад 
халифачёпе ҫыхӑнать. Анчах 
хура халӑх унпа килёшмен, 
пурнӑҫӑн хӑнӑхнӑ йёркине 
улӑштарман, пӑлхава ҫёкленнё. 
Иртнё ёмёрён 60-мёш ҫулё-
сенче чылай ӑсчах ӑслӑлӑх 
конференцийёсенче чӑвашсем 
ӑҫтан пулса кайнине сӳтсе 
явнӑ. Анчах ҫирёп хурав па-
райман. И. Петрова-Нарс 
хӑйён хайлавёсем урлӑ тӳрре-
мёнех ҫапла калать: Х-мёш 
ёмӗрте ислам тённе хулари 
пӑлхарсем кӑна йышӑннӑ . 
Ялсенчи халӑх хӑйён тӗнне 
улӑштарма килёшмен, чӑва-
шах пулса юлнӑ. XX ёмёр 
варринче кун пек пётӗмлетӳ-
сем тума ҫӑмӑлах пулман. 
Вӑл вӑхӑтра пӑлхар истори-
не тёплён тёпчесе ҫырнӑ 
кӗнекесем сайра тухнӑ. 

Чӑнахах та ҫыравҫӑн ҫулне 
ачаранах йёркеленнё чӑваш-
лӑх уҫса пынӑ. "Татюк" по-
веҫре автор ик-виҫ тёлте 
пёчёк хӗр ачан хурт пуҫҫи-
рен тунӑ мӑя пурри пирки 
асӑнать: "Мӑяна кукамай 
парнелесе куҫӑхасран ҫыхса 
ячё", - тет. Тӑхӑр ялти йыш-
лӑ пӑлхар ялӑшёсем тёлёнче 
халё те каури раковинисем 
тупӑнаҫҫё. Вӗсемпе пӑлхар-
сем пин ҫул каялла укҫа 
вырӑнне усӑ курнӑ. Пирӗн 
енче ача ан куҫӑхтӑр тесе 
хурт пуҫҫи ҫакса ярас йӑла 
паянхи кунчченех упранать. 
Тавра курӑмё йёркеленнё 
вӑхӑтра Райкка Пӳркелёнче, 
Тӑхӑр ялта чылай вӑхӑт пу-
лать, ҫуллахи вӑхӑтсене йӑл-
тах кунта ирттерет. Пушӑ чух 
кукашшёпе калаҫса ларнисе-
не ҫине-ҫинех асӑнать ҫыра-
вҫӑ. "Манӑн кукаҫей ёҫкёсенче 
тӑванёсене хисеплесе, тав 
туса ҫаврӑм-ҫаврӑм юрӑ хай-
лама ытла та ӑстаччӗ. Килте 
чух пире, ачасене, тёлӗнмел-
ле сӑвӑланӑ легендӑсем юрла-
юрла каласа паратчё". Чилек 
Ваҫҫин ывӑлӗ Мёкёте те 
ҫапла тёрлё халап-юмах яма, 
вёсене юрласа кӑтартма пул-
тарнӑ. Ираида Мёкёте куккӑ-

шёпе мён виличчен питё 
туслӑ пулнӑ. Ялан Пӳркел-
не, кайран Семеновсем 
Кёҫён Пӳркелне куҫсан унта 
килсе ҫӳренё. Пӳркелёнче 
Чилексене хирёҫех пӗтём 
Тӑхӑр ялёпе паллӑ хала-
пҫӑ Ятман пурӑннӑ. Вӑл 
нимӗнле кёнеке те ҫырса 
кӑларман, анчах Пӳркелсем 
халапҫӑ Ятмана халё те 
асӑнаҫҫӗ . Тен, Ираидӑна 
та унӑн халапӗсене итле-
ме тӳр килнё? 

Нарсӑн чӑвашсен авал-
лӑхёпе ҫыхӑннӑ туйӑмӗсем 
Пӳркелёнчех йёркеленнине 
унӑн кёнекисенчи герой-
сен ячёсем те ҫирёпле-
теҫҫӗ, мёншён тесен вёсем 
ҫак ялта пурӑннӑ ҫынсен 
ячёсем: Ятман, Тяхха, Тя-
пӑль, Ҫитта т.ыт.те. "Сав-
пипе Кришна" юмахра 
Чилексен йӑхё "йёпкён 
хура" пулнине Инди ҫынни 
Кришнаран ёрчесе кайни-
пе ҫыхӑнтарать автор. Ку, 
паллах, питё хӑватлӑ ӳстер-
се калани. Анчах та Ф. И. 
Шихранова ӑнлантарнӑ тӑ-
рӑх, Семеновсен несёлёнче 
чӑнахах та чикансем пулнӑ 
тет. 

Ҫырма та И. Петрова 
анатри чёлхепе ҫырнӑ. Пи-
сатель кун-ҫулё питё тум-
хахлӑ пулнӑ. Анчах та вӑл 
тӑван енӗпе ҫыхӑнӑва тат-
ман. Кёҫён Пуркелёнчи 
Н. В. Семенов куккӑшё вал-
ли "Татюк" повеҫпе Г. Т. 
Тимофеевӑн "Тӑхӑрьял" кёне-
кине пичетрен тухнӑ-тухман 
а в т о г р а ф л а р т с а илсе 
ҫитернё. Халё ҫак кёнеке-
сем Пӳркел шкулён музейё-
нче упранаҫҫӗ. 

Ентешёмёрён ёмёчёсем 
тата та пысӑк пулнӑ. Ан-
чах 1974 ҫулта вӑл питё 
йывӑр чирлет те мён ҫёре 
кӗриччен /1983 ҫ./ сыва-
лаймасть. 

М. ВЕРИЯЛОВ. 
Тутарстан, 
Пӑва районё, Пӳркел. ^ ^ — — ^ — ^ ^ — 


